
RECITAL: 31 de maio
19:00 ABC: Guía para mentes autófagas, para cuarteto de cordas no

Auditorio Andrés Gaos 
20:00 Uróboros, para orquestra sinfónica  no 

Auditorio Andrés Gaos 
EXPOSICIÓN E DEFENSA:  31 de maio ás 16:15 na Aula de Cámara

 



SANDRA GALERA MARTÍNEZ 

Nace o 24 de xuño de 1994 en Santiago de Compostela. Aos dezaseis anos ingresa no Conservatorio

Profesional de Santiago para cursar a especialidade de piano, estudos que a partir dos dezaoito compaxina

como pode co Grao en Enxeñaría Química na USC.

Descubre a súa vocación creando música primeiro para actos culturais do seu instituto (IES de Cacheiras),

posteriormente do seu Conservatorio e finalmente para as curtametraxes do proxecto educativo xurdido da

colaboración entre ambos centros, Aturuxo Films – Imaxinando Músicas.

Non é ata que remata a carreira que pode por fin iniciar Composición no Conservatorio Superior de Música de

A Coruña, formación que compatibiliza co seu traballo como profesora nunha escola de música da cidade.  

 

NOTAS AO PROGRAMA

Uróboros, para orquestra sinfónica 

A serpe que se morde a cola, un ciclo continuo, un proceso eterno pero sempre distinto. É intentalo, caerse,

levantarse e volver a intentalo con máis forza. É o non deterse nunca, o perseguir as nosas metas, o ter sempre

unha motivación para erguerse polas mañás. Unha e outra vez: aprender, vivir, aprender, vivir.

ABC: Guía para mentes autófagas, cuarteto de cuerdas

Dedicada a todas as mentes que se afanan en torturarse. Para aprender a domesticar esa voz que vos tortura,

unha receita:

I. Angustia – sofre. Négate o que sentes, o que queres, o que es. Explota. Esperta.

II. Burla – desdramatiza. Toma os problemas menos en serio, réstalles peso, quítalles poder. A realidade é que

non hai tantas cousas que sexan verdadeiramente importantes.

III. Calma – acepta. Se hai solución aos teus males, ¿de que te preocupas? E se non hai nada que poidas facer

para solucionalos, ¿para que te preocupas?



 AGRADECEMENTOS 

Grazas aos que foron os meus profesores de Composición, Manuel e Paz: por guiarme, polos consellos, pola

paciencia. Tamén ao resto de docentes e ás miñas compañeiras e compañeiros durante os estudos, pois aprendín

de todos eles.

A miña familia, por apoiarme a pesar de todo e preocuparse de que nunca me falte de nada. Valóroo con toda a

alma. Marta e Lía, a miña irmá e a miña sobriñiña: bótovos de menos.

Aos meus amigos e amigas, por manterme en pé nos momentos difíciles e seguirme alentando. Que afortunada

son de tervos na miña vida.

Aos que xa non sendo os meus profesores me seguiron prestando axuda desinteresadamente e con xenerosidade.

A todas as persoas que contestaron as miñas preguntas sobre os seus instrumentos ou outras cuestións: Teresa,

David, Crisanto, Andrés, Bleuenn, Jorge, Piki, Alexandre, Uxía, Amanda, María, Catuxa, Marta, Alejandro. Agardo non

estar deixando a ninguén no tinteiro.

Xose e Adrián, grazas por aturar as miñas chamadas en panic attack porque non logro que furrule algún trasto.

Lara, Diego e Andrea, nunca esquecerei que estivésedes sen comer ata as tantas por axudarme.


